
1.	 Tilgangur
Tilgangur sjálfbærnistefnunnar er að vinna að sjálfbærri þróun og styðja við góða arðsemi til langs tíma 
með því að samþætta sjálfbærni í stefnumótun, ákvörðunartöku og áhættustýringu Landsbankans. 

Landsbankinn byggir sjálfbærnistarf sitt á bestu upplýsingum sem til eru, meðal annars rannsóknum 
Stockholm Resilience Centre á þolmörkum jarðar, starfi Milliríkjanefndar Sameinuðu þjóðanna um 
loftslagsbreytingar (e. IPCC), starfi Vísindanefndar á Íslandi um loftslagsbreytingar, upplýsingum frá 
Loftslagsráði og öðrum rannsóknum sem uppfylla kröfur um fræðileg vinnubrögð.

2. 	Gildissvið 
Stefnan gildir fyrir Landsbankann, hér eftir einnig bankinn.

3. 	Skilgreiningar 

Sjálfbærni:
Umhverfismál, félagslegir þættir og stjórnarhættir sem geta haft áhrif á eða orðið fyrir áhrifum af starf-
semi Landsbankans. 

Sjálfbær þróun: 
Þróun sem mætir þörfum samtímans án þess að draga úr möguleikum komandi kynslóða til þess að 
mæta þörfum sínum.

Sjálfbærniþættir:
Þættir sem eiga við hverju sinni samkvæmt niðurstöðum rannsókna sem Landsbankinn byggir á, reglu-
gerðum sem bankinn heyrir undir, kvöðum sem bankinn hefur sjálfur undirgengist eða öðru sem á við. 

4.	 Stefnuáherslur

Áherslur þessarar stefnu eru þrjár: 
 
Við byggjum á gögnum og veitum áreiðanlegar upplýsingar

Landsbankinn styðst við vísindalega þekkingu í sjálfbærnistarfi sínu. Bankinn setur sér viðeigandi 
markmið, fylgist með árangri og veitir gagnsæjar og áreiðanlegar upplýsingar um framvindu sjálfbærni 
í starfsemi sinni.

 
Við samþættum sjálfbærni í starfsemi og ákvörðunartöku 

Sjálfbærni er samþætt í stefnumótun, ákvörðunartöku og áhættustýringu Landsbankans og tekið er mið 
af mikilvægum áhrifum, áhættu og tækifærum. 

■	 Í stefnumótun þýðir þetta að tekið er tillit til viðeigandi sjálfbærniþátta við gerð og uppfærslu á 
stefnu bankans og áætlanagerð. 

■	 Í ákvörðunartöku þýðir þetta að sjálfbærniáhætta er greind og metin og, eftir því sem við á, 
samþætt í fjárfestingar- og lánaákvarðanir sem og viðskipta- og vöruþróun. 

 
Við styðjum sjálfbæra umbreytingu

Landsbankinn nýtir fjármálaþjónustu sína, þekkingu og samskipti við viðskiptavini til að styðja við 
sjálfbæra þróun og umbreytingu atvinnulífs og samfélags.

5.	 Innleiðing og eftirlit 

Bankaráð
Bankaráð samþykkir sjálfbærnistefnu Landsbankans. Stefnan skal rýnd og uppfærð annað hvert ár.

Framkvæmdastjórn
Bankastjóri ber ábyrgð á innleiðingu og framkvæmd stefnu þessarar gagnvart bankaráði. 

Bankastjóri ber einnig ábyrgð á eftirliti með framkvæmd stefnunnar og miðlar upplýsingum 
árlega til bankaráðs. 

Framkvæmdastjóri Fjármála leggur fram tillögur að mælikvörðum og viðmiðum til samþykktar 
fyrir framkvæmdastjórn.


